A CONSTRUCIÓN DO ESTADO LIBERAL (PRINCIPIOS DO LIBERALISMO, DIFERENZAS ENTRE AS DISTINTAS FAMILIAS POLÍTICAS) 
A primeira experiencia do Liberalismo Político darase en España durante a Guerra de Independencia (1808-1813) a raíz do labor das Cortes de Cádiz (decretos que deixaban atrás o Antigo Réxime e a Constitución de 1812). A experiencia Liberal foi interrompida coa volta ó Absolutismo durante o reinado de Fernando VII, 1814-1833, (agás a breve paréntese dos anos do Trienio Liberal). Será durante o reinado de Sabela II (1833-68) cando triunfe definitivamente o Liberalismo político e económico e comece a construción do Estado Liberal.
O Liberalismo nace como oposición ó Antigo Réxime. Fronte á Monarquía Absoluta de orixe divino, o Liberalismo afirma a soberanía nacional e unha Monarquía limitada nos seus poderes por unha Constitución que contemple a separación de poderes (Lexislativo, que recae nas Cortes; Executivo, que recae no Goberno; e Xudicial, nos Tribunais) e os dereitos e liberdades individuais inalienables(liberdade, seguridade, propiedade...) que o Estado debe protexer. Defende pois un Sistema político Parlamentario representativo, no que os cidadáns elixan ós seus representantes (sufraxio) no Parlamento ou Cortes. 
Fronte a unha sociedade estamental dividida entre privilexiados e non privilexiados, o Liberalismo avoga pola súa supresión e a igualdade xurídica, é dicir, todos os cidadáns son iguais ante a Lei. Para iso elaboran unha serie de códigos de leis escritas(Código Civil, Código Penal) que afectan a todos os cidadáns por igual.
Desde o punto de vista económico, o Liberalismo remata con todas as regulamentacións e limitacións que se impuñan no Antigo Réxime (Gremios, Mesta...) e defenden a liberdade económica (liberdade de industria, de comercio, de prezos, de salario...), a defensa da propiedade privada, a iniciativa individual, sen a intervención do Estado na economía, que debe estar rexida unicamente pola oferta e a demanda. 
Os liberais españois sofren a influencia dos ilustrados franceses (Voltaire, Montesquieu, Rousseau), da experiencia política e Constitucional dos EE.UU e dos principios da Revolución francesa, así como os postulados económicos de Adam Smith. 
O sector que defende o liberalismo é moi minoritario e está formado esencialmente polos grupos máis instruídos e con maior preparación intelectual, profesores, avogados, altos funcionarios e tamén algúns clérigos liberais. Entre os personaxes que tiveron maior trascendencia neste período destacan Muñoz Torrero, Conde de Toreno, Alcalá Galiano. 
O ESTABLECEMENTO DO LIBERALISMO DOUTRINARIO.1833-1868
Trala experiencia napoleónica e en plena Europa da Restauración, a burguesía europea trata de evitar ser identificada  cos “excesos” da Revolución francesa, deixa de ser revolucionaria e trata de manterse no poder, achegándose ás clases privilexiadas do Antigo Réxime (a burguesía aristocratízase e a aristocracia aburguésase) 
As constitucións xa non emanan da vontade nacional, senón de concesións da Coroa (cartas outorgadas) ou froito do pacto entre a Coroa e os representantes da nación. Xa non se contemplan os “dereitos naturais do home” como universais e inalienables, fálase dos dereitos individuais dos “belgas”, “franceses”... 
A colaboración entre o poder lexislativo e executivo substitúe á separación de poderes. O Rei ve incrementado os seus poderes, fundamentalmente no lexislativo (veto absoluto e participa na reforma constitucional...). O Parlamento divídese en 2 cámaras, a Baixa, elixida por un moi reducido corpo electoral, e a Alta que acolle ás clases sociais máis elevadas, alta burguesía, nobreza terratenente e dignidades eclesiásticas.
O problema sucesorio trala morte de Fernando VII e o conflito carlista van favorecer o triunfo definitivo do Liberalismo doutrinario, que se consolidará ó longo do reinado de Sabela II. A Rexente María Cristina propiciará a volta dos liberais a España e chamará a liberais moderados ó goberno, como Martínez de la Rosa, quen iniciará unha política de afastamento do Antigo Réxime co Estatuto Real de 1834, de moi breve implantación.
PRINCIPIOS DO LIBERALISMO DOUTRINARIO:
                         - SOBERANÍA COMPARTIDA ENTRE O REI E AS CORTES
                         - MONARQUÍA CONSTITUCIONAL
É a Constitución a que establece os poderes do Rei, das Cortes e do goberno.
                         - AMPLOS PODERES DO REI
.              Poder Lexislativo compartido entre o Rei e As Cortes
Só ó Rei lle compete a convocatoria, suspensión e disolución das Cortes. En certos sentido, pois, as Cortes están supeditadas á vontade do Rei.
.                Poder Moderador do Rei
 O goberno debe contar coa confianza do Rei e das Cortes (dobre confianza). En caso de conflito entre o goberno e as Cortes, o Rei exerce un “ poder moderador “ entre os 2: ou ben disolve As Cortes ou ben, cesa ó goberno.
-                            SUFRAXIO CENSATARIO
Os defensores do liberalismo doutrinario son partidarios do sufraxio censatario,o dereito de sufraxio debe ser exercido por aqueles que teñan unha determinada renda ou nivel cultural (rexeitando a amplos estratos sociais, os de menor riqueza, analfabetos...).
                          - CONFESIONALIDADE DO ESTADO
Defende o catolicismo como única relixión, e ben prohibe ou restrinxe outros cultos 
-                            LIMITACIÓN DE DEREITOS
Amigos de lexislar os dereitos limitando e coartando moito o seu exercicio (sobre todo as de prensa e opinión).
Son partidarios da igualdade xurídica, todos os homes son iguais ante a lei, pero opóñense á igualdade económica e social.

OS PARTIDOS POLÍTICOS LIBERAIS: PARTIDO MODERADO, PARTIDO PROGRESISTA
Entre os liberais, xa desde o Trienio Liberal vaise dar unha división entre 2 grandes correntes, que constituirán o 2 partidos políticos máis importantes do reinado: Partido Moderado e Partido Progresista. Durante o reinado de Sabela II  predominará o Partido Moderado, que acaparará o goberno na meirande parte do período, favorecido polo apoio da Coroa, pois son os moderados os que recoñecen máis prerrogativas á Coroa, mentres os progresistas vense excluídos do sistema político e forzados a recorrer de forma violenta, medinte pronunciamentos ó goberno.
Ambos partidos son partidos de elites que comparten postulados ideolóxicos propios do Liberalismo Doutrinario. Estes partidos están formados por un número pequeno de persoas, de gran fortuna. Ambos defenden o sufraxio censatario(aínda que os moderados so permiten a participación do 1% da poboación, e os progresistas dun 5%), controlan no seu beneficio os procesos electorais, rodéanse das súas propias camariñas e cando están no poder exclúen totalmente ó outro partido. Cada partido repartía entre os seus todos os cargos da Administración, desde os ministros ata os oficios máis humildes como porteiros ou repartidores de correos, creándose así a figura do cesante (empregado da administración en espera de que o seu partido volva gobernar).
A debilidade do poder civil, que non dispón de recursos suficientes e que conta cunha Administración cativa,  a exclusión do partido que non está no poder, o amaño electoral, e no caso dos progresistas, a nula intención da Coroa de chamar o partido a gobernar, son factores que xustifican o recurso por parte dos partidos políticos ó pronunciamento de membros destacados do exército (os espadóns) que se converterán nas principais figuras políticas do período: Polos moderados: Xenerais Narváez e O´Donnell (formará o partido Unión Liberal, con representantes moderados do Partido Progresista e os máis radicais do Partido moderado). Entre os xenerais progresistas destacarán: Espartero e Prim 


DIFERENZAS ENTRE O PART.  MODERADO E O PART.  PROGRESISTA
	CARACTERÍSTICAS
	PARTIDO MODERADO
	PART. PROGRESISTA

	Apoios sociais
	Aristocracia e alta burguesía  
	Clases medias e pequena burguesía  

	Forma de Estado
	Monarquía Constitucional
	Monarquía Constitucional

	Soberanía
	Compartida entre As Cortes e O Rei
	Nacional, Predominio das Cortes

	Sufraxio
	Censatario moi restrinxido
0´2% - 2% dereito a voto.
	Censatario mais amplo
2% - 5%. Dereito a voto

	Dereitos dos cidadáns
	Individuais con máis restricións
	Individuais, sen limitacións

	Poder Executivo
	A Coroa. Exérceo a través do goberno, ten amplos poderes
	A Coroa, poder limitado polas Cortes

	Poder Lexislativo
	Compartido entre o Rei e As Cortes
	Cortes con algunha atribución do Rei

	Parlamento
	Bicameral:
Congreso: elixido por sufraxio
Senado: designados polo Rei
	Bicameral:
Congreso e Senado elixidos por sufraxio

	Relixión
	Estado confesional.
Relixión católica a única.
	Tolerancia relixiosa.

	Poder Local
	Alcaldes designados polo Goberno
	Alcaldes elixidos polos veciños

	Constitución propia
	1845
	              1837

	Política económica
	Proteccionismo. 
Defensa dos intereses dos terratenentes. 
Defenden impostos indirectos.
	Reformas profundas e radicais: Desamortización.
Librecambismo. 

	Acceso ó poder no reinado de Sabela II
	A Raíña chámaos sempre a gobernar. Amaño electoral
	Recurso ó pronunciamento 

	 Xeneral  ó mando
	 Narváez
	 Espartero




OS PROGRESISTAS:  Estarán fóra do poder na meirande parte do reinado posto que a Raíña dará sempre a súa confianza ós moderados. Ós progresistas non lles queda outra alternativa que saírse do sistema político e mediante pronunciamentos militares  ou levantamentos urbanos ( coa creación de Xuntas Revolucionaria e recorrendo sempre á formación da Milicia Nacional) conquistar o poder político e forzar á Raíña a outorgarlles  a súa confianza. Unha vez no poder, estes disolven as Xuntas, e ós seus compoñentes os integran nos Concellos e Deputacións, e convocan Cortes Constituíntes.
                      Durante o século XIX os progresistas levaron adiante numerosos pronunciamentos entre os que sobresaen os de 1836-37, 1840, 1854,1868.. En Galicia:en Vigo, Ferrol, A Coruña e Lugo en 1840, Vigo en 1843 e en Galicia en 1846 e 1854.
Os progresistas só encabezarán o goberno durante 5 anos desde 1840 ata 1868(anteriormente nun breve período entre 1836 e 1837) e sempre despois do triunfo de pronunciamentos militares:  - De 1840 a 1843:   Rexencia de Espartero.  
                                              - De1854 a 1856:   Bienio progresista
                     Nos períodos de gobernos progresistas desenvolverase a lexislación que propicie profundos cambios socioeconómicos:
    - Desamortización de Mendizábal - Desamortización de Madoz  - Lei de Ferrocarrís
                     Dentro dos progresistas podemos distinguir varios grupos, os legais, como Evaristo San Miguel que acabarán por integrarse na Unión Liberal de O´Donnell; os puros, liderados por Espartero. Á esquerda os elementos que formarán o Partido Demócrata como José María Orense.
A Constitución que resulta do goberno progresista é a Constitución de 1837 (No bienio progresista de 1854-1856 redactouse unha constitución, a “Non nata” que non chegou a ser promulgada)
Os liberais non aceptaron o Estatuto Real de 1834. Os pronunciamentos en 1835 obrigaron á rexente a chamar ó goberno ó progresista Mendizábal. Trala aprobación da Lei de desamortización e a continuidade dos fracasos na guerra, a oposición do exército levou á Rexente a substituír a Mendizábal por un político moderado, Istúriz.
A persistencia do perigo carlista e a exclusión do partido progresista da vida política provocaron, en agosto de 1836, a repetición do verán de 1835 coa formación de Xuntas e da Milicia Nacional nas principais cidades, ó que se engadiu a sublevación dos sarxentos da garda real no Palacio de A Granxa.
As Cortes iniciaron o labor de elaborar unha reforma da Constitución de 1812 que rematou coa aprobación dunha nova Constitución, a de 1837, na que se pretende a superación da Constitución de 1812 e, ante o perigo Carlista, un punto de acordo entre moderados e progresistas, coa inclusión de principios propios do Liberalismo doutrinario.
A Constitución de 1837
A Constitución vai nacer no momento en que as tropas carlistas están ás portas de Madrid. O obxectivo das Cortes vai ser crear unha Constitución que poida satisfacer a todos, moderados e progresistas, e ó mesmo tempo contentar a Inglaterra e Francia, nacións ás que se demanda axuda contra os carlistas.
Por todo isto a característica que define a esta constitución é a de Transacción.
Por este carácter transaccional, a Constitución de 1837 reúne ó mesmo tempo principios progresistas e moderados; atenúanse certos principios e é elástica.
	Principios Progr
	Princ Moderados
	Princi atenuados
	Elasticidade

	-Soberanía nacional                     --Liberdade de imprenta sen censura previa                     -Xurados populares                  --Milicia Nacional                    -Amplas facultades das Cortes na sucesión á Coroa                -Electos Concellos e Deputacións
	- Parlamento bicameral
- Limitación das Cortes.
- Amplos poderes do Rei: veto absoluto das leis.
Convoca e disolve As Cortes libremente
	-Soberanía nacional retírase ó prólogo

-O Senado combina membros electivos e designados polo Rei

-Exprésase de forma ambigua a relación Igrexa-Estado
	A Liberdade de Imprenta, 
a Organización dos xurados e da Milicia Nacional, 
a Lei electoral, 
os Concellos, Deputacións...
remítense a leis posteriores.
Desenvolvemento distinto segundo goberno moderado ou progresista.



OS MODERADOS: Van gobernar na maior parte do reinado de Sabela II. Serán eles os que crearán as Institucións fundamentais do Estado Liberal, seguindo o modelo francés, baseado no Centralismo, a Uniformización  e a creación dunha Administración do Estado: División en provincias a cargo dun gobernador civil, creación dos ministerios, limitación dos réximes forais, configuración do Tribunal Supremo, Códigos Civil e Penal, Reforma de Facenda, Organización da Instrución Pública... Fundan A Garda Civil, rexeitan sempre a formación da Milicia Nacional e avogan polo control dos Concellos polo goberno.
Durante a 1ª Guerra Carlista,  chegarán a un acordo cos progresistas, o que se traducirá na aprobación da Constitución de 1837. A partir de 1843, van gobernar na persoa do xeneral Narváez e instaurarán o seu Liberalismo moderado na Constitución de 1845. 
                     Pódense distinguir varias tendencias; a autoritaria, moi próxima ós absolutistas, liderada por Bravo Murillo; os puritanos, defensores da Constitución de 1837, entre os que destaca Pacheco e os propiamente moderados, liderados por Narváez.
A Constitución de 1845: 
Entre 1843 e 1854 predomina o goberno dos moderados liderados por Narváez, “o espadón de Loja”, firme partidario do orden e de frear calquera experiencia revolucionaria
A partir de 1840, co remate da Guerra Carlista, rómpese co espírito da transacción da Constitución de 1837. A Lei de Concellos de 1840, A Rexencia de Espartero e o levantamento de 1843, son momentos de enfrontamento entre moderados e progresistas.
A Constitución de 1845 é a resposta do triunfo dos moderados e a imposición dos seus principios (excluíndose os dos progresistas).
                    DIFERENZAS CONSTITUCIÓN DE 1837. CONSTITUCIÓN 1845.

FUNDAMEN

	Suprímese o xurado

O NACEMENTO DO PARTIDO DEMÓCRATA:
En 1849,nace, a partir do Partido Progresista, o Partido Demócrata, que ten en José María Orense un dos seus principais representantes. O seu programa contén como principais puntos unha ampliación das liberdades e dereitos dos cidadáns, contemplando as liberdades de conciencia, dereitos de reunión e asociación e instrución primaria gratuíta. Os demócratas defenden a soberanía nacional e a participación política xeral, co sufraxio universal, unhas cortes unicamerais, o xuízo por xurados en todo tipo de delitos e a elixibilidade de representantes de Concellos, Deputacións e Consello de Estado. Alén da igualdade xurídica, consideran que o Estado debe intervir no ensino, a asistencia social e no sistema fiscal, co fin de atallar as desigualdades ec. e sociais.
O TRIUNFO DO LIBERALISMO DEMOCRÁTICO:
A exclusión do goberno do Partido Progresista, que necesariamente deberá recorrer ós pronunciamentos para acadar o goberno; o deterioro da imaxe da Raíña; o espallamento dos principios do Liberalismo democrático, triunfante en Francia na Revolución de 1848, que ten o seu eco en España coa creación do Partido Demócrata; os efectos da crise económica de 1866... son factores que explican a Revolución de 1868, A Gloriosa, que puxo fin ó reinado de Sabela II e que propiciou a primeira experiencia democrática en España que se desenvolverá durante o Sexenio revolucionario de 1868 a 1874. 

DOCUMENTOS
[bookmark: _GoBack]. Art.1. (...) A Raíña Gobernadora, no nome da súa excelsa filla, dona Sabela II, resolveu convocar as Cortes xerais do Reino. Art.2. As Cortes xerais estarán formadas por dous Estamentos: o de Próceres do Reino e o de Procuradores do Reino.
Art.3. O Estamento de Próceres do Reino estará formado por: (...) os arcebispos e bispos, os Grandes de España, os Títulos de Castela, (...) [os] que sexan ou foran Secretarios de Despacho (...), os propietarios territoriais ou donos de fábricas, manufacturas ou establecementos mercantís que sumen ao
mérito persoal (...) unha renda anual de sesenta mil reais (...).
Art.13. O Estamento dos Procuradores do Reino estará formado polas persoas que se nomeen de acordo coa lei de elec- cións Art.14. Para ser Procurador do Reino requírese: (...) ter trinta anos cumpridos, estar en posesión dunha renda propia anual de doce mil reais (...).
Art.24. Corresponde exclusivamente ao rei convocar, suspender e disolver as Cortes
Estatuto Real para a convocatoria das Cortes. 10-4-1834

Españois (...): Declaradas a favor da Constitución promulgada en Cádiz as provincias de Andalucía; declaradas tamén as de Aragón, estendéndose este gran movemento coa velocidade do raio a Estremadura e Castela, dominado malamente na capital; manifestándose ao meu arredor a violencia que facían os bravos militares do exército para reprimir pola forza os desexos do pobo, cos que eles tamén simpatizaban, decátome de cal é a vontade nacional; e non querendo nin deben- do dar ocasión a novos disturbios e desastres, eu xurei tamén e mandei xurar en todo o reino a Constitución de 1812. (...)
A Constitución política de 1812 é para vos, españois, un instrumento de dignidade nacional e de independencia: vos fixéstela, vos xurástela; baixo os seus auspicios vencestes. (...) A obra que parecía aniquilada e desfeita érguese das súas ruínas e a Constitución revive aos ollos dun mundo marabilloso.
MARÍA CRISTINA [Raíña gobernadora]. Manifesto. 22-8-1836 

Dona Sabela II, pola graza de Deus e da Constitución española, raíña das Españas (...) sabede: Que as Cortes xerais decretaron e sancionaron, e Nós, de conformidade aceptado, o seguinte:
Sendo a vontade da nación revisar, en uso da súa soberanía, a Constitución política promulgada en Cádiz o 19 de marzo de 1812, as Cortes xerais congregadas a este fin decretan e sancionan a seguinte Constitución. (...)
Art.2.Todos os españois poden imprimir e publicar libremente as súas ideas sen previa censura, con subxección ás leis. (...) Art.4. Uns mesmos códigos rexerán en toda a Monarquía (...)
Art.11. A nación obrígase a manter o culto e os ministros da relixión católica que profesan os españois. Art.12. A potestade de facer as leis reside nas Cortes co rei.
Art.13. As Cortes compóñense  de dous corpos  colexisladores, iguais en facultades: o Senado e o Congreso dos Deputados. (...)
Art.15. Os senadores son nomeados polo rei, a proposta, en tripla lista, dos electores que en cada provincia nomean os deputados a Cortes. (...)
Art.22. Os deputados elixiranse polo método directo (...).
Art.36. O rei e cada un dos corpos colexisladores teñen a iniciativa das leis. (...) 
Art.45. A potestade de facer executar as leis reside no rei (...)
Art.63. Aos tribunais e xulgados pertence exclusivamente a potestade de aplicar as leis (...). Art.70. Para o goberno interior dos pobos haberá Concellos, nomeados polos veciños. (...) Art.77. Haberá en cada provincia corpos de Milicia Nacional.
Constitución de 1837 

Dona Sabela II, pola graza de Deus e da Constitución da monarquía española, raíña das Españas, (...) sabede: Que (...)
decidimos, en unión e de acordo coas Cortes (...) decretar e sancionar a seguinte Constitución. (...)
Art.11. A relixión da nación é a católica, apostólica e romana. O Estado obrígase a manter o culto e os seus ministros. Art.12. A potestade de facer as leis reside nas Cortes co rei.
Art.13. As Cortes compóñense  de dous corpos  colexisladores, iguais en facultades: o Senado e o Congreso dos Deputados (...)
Art.14. O número de senadores é ilimitado. O seu nomeamento pertence ao Rei (...).
Art.15. Unicamente poderán ser nomeados senadores os españois que, ademais de ter trinta anos cumpridos, perten- zan ás seguintes clases: presidentes dalgún dos corpos colexisladores (...); ministros da Coroa; conselleiros de Estado; arcebispos; bispos; Grandes de España; capitáns xenerais do exército, (...) ademais de percibir 30.000 reais de renda procedentes de bens propios ou de salarios (...).
Art.19. O cargo de senador é vitalicio.
Art.21. O Congreso dos Deputados comporase dos que nomeen as xuntas electorais na forma que determine a lei (...). Art.23. Para ser deputado requírese ser español, do estado secular, ter cumprido vinte e cinco anos, percibir unha renda
procedente de bens raíces ou pagar por contribucións directas na cantidade que a lei electoral esixa.
Constitución de 1845
As clases propietarias, comerciais e industriosas, iniciáronse nos misterios da intelixencia que lles revelaron a arte de gobernar e lles confiaron o exercicio da soberanía, que lles pertence despois de que lles fose revelado. Se unicamente a estas clases pertence o exercicio da soberanía porque (...) son intelixentes, soamente a estas clases pertencen os dereitos políticos porque (...) poden exercer lexitimamente a soberanía.
DONOSO CORTÉS. Ensaio sobre o catolicismo, o liberalismo e o socialismo. 1851

A que aspira o partido moderado? (...) En que consisten os seus principios de goberno?
O carácter máis marcado desta escola é o de resistir ao torrente revolucionario, posible ás esixencias dos innovadores, (...) manter o existente, previr trastornos, concretar a propiedade e a influencia na clase media, fortalecer as ideas de goberno, subordinación e obediencia (...).
Prescinde tamén nas súas teorías do goberno do pobo, das masas (...). A idea do benestar do maior número, a noción do deber por parte da sociedade de ocuparse da sorte dos pobres dos desvalidos, que compoñen a maioría da poboación (...), non preocupa aos homes de goberno deste partido (...) Chama á conciencia pública contra os excesos e as calamidades que solucións, procura diminuír os males que provocan, pero non aspira á (...) concordia de todos os intereses, a asociación de todas as clases.
Andrés BORREGO [periodista moderado]. El Correo Nacional. 1838 

Procedentes dos exaltados das Cortes de Cádiz e do Trienio Liberal, na segunda metade da década de 1830, os progresistas moderaron as súas reivindicacións. Aceptaron moitos principios do liberalismo doutrinario, pero combinados coa defensa da primacía da Cortes sobre o rei, a descentralización municipal e unha interpretación ampla das liberdades.
Tamén foron defensores das modificacións lexislativas favorables ao desenvolvemento das actividades económicas capitalistas (desamortizacións, ferrocarrís...).
1º. (...) O partido progresista proclama: a monarquía é a única forma de goberno posible en España, así como o sistema representativo é a única forma posible nas monarquías das nacións civilizadas de Europa (...). O que lle separa dos seus adversarios non é o sistema; son os medios de gobernar (...).
2º. Conciliación dos españois (...). Todas as opinións caben dentro do réxime constitucional tal como o conciben os progresistas (...) se non pasan dos límites da legalidade (...).
7º. Reformas prudentes e útiles en todos os ramos da administración (...).
8º. Relixioso respecto á propiedade e ás persoas (...).
9º. Liberdade de imprenta, garantida por un xurado (...).
10º. Emancipación da administración provincial e municipal (...) suxeitas [hoxe] a un réxime de excesiva centralización, que destrúe todo estímulo e pon trabas intolerables a todo conato de prosperidade (...).
11º. Sistema electoral ben combinado, (...) que diste tanto do sufraxio universal como do monopolio de poucas e determinadas persoas (...).
14º. Milicia nacional, como elemento de orde e de liberdade (...).
15º. Responsabilidade ministerial formulada da maneira que resulte máis efectiva.
PARTIDO PROGRESISTA. Bases programáticas. 1848 

Os foros municipais (...), a Milicia Nacional, a independencia dos tribunais, o xurado, a imprenta, o parlamento, todo morrera a mans da camarilla (...).
En tan críticos momentos  para a liberdade (...) os cidadáns que subscriben (...) ao constituírense en Xunta Superior Provisional de Goberno das catro provincias de Galicia (...) [proclaman] a Sabela II libre e constitucional. Abaixo o sis- tema tributario. Liberdade. Independencia nacional. Cortes constituíntes (...).
Esta Xunta, amiga sincera do país, consagrarase constantemente  a engrandecer o antigo reino de Galicia (...). Para conseguilo esforzarase constantemente en fomentar intereses materiais, crear costumes públicas, abrir as fontes natu- rais da súa riqueza, a agricultura e o comercio, e poñer en harmonía coa época os hábitos e as ideas que deixou una sociedade decrépita fundada sobre a ignorancia. Espertando o poderoso sentimento de provincialismo (...) chegará a conquistar Galicia a influencia de que é merecedora (...)
Galegos (...): Patria e liberdade.
XUNTA SUPERIOR PROVISIONAL  DE GALICIA. Proclama. 15-4-1846 [castelán

Os demócratas xurdiron como grupo organizado na década de 1840, como unha disidencia dos progresistas ante a súa crecente moderación. Defenderon en toda a súa plenitude as propostas do liberalismo democrático. Constituíron unha minoría radical, a súa vez dividida entre os partidarios da monarquía e os partidarios da república.
O Estado debe recoñecer e garantir a todos os cidadáns (...): A seguridade individual. A inviolabilidade do domicilio. A propiedade. A liberdade de conciencia. A de exercer a súa profesión, oficio ou industria. A de manifestar, transmitir e propagar o seu pensamento de palabra, por escrito ou doutra forma. A de reunión pacífica para calquera obxecto lícito, sexa ou non político. A de asociación para todos os fins morais, científicos ou industriais (...). O dereito a unha igual participación de todas as vantaxes e dereitos políticos. O dereito a un repartimento equitativo e proporcional das contribucións e do servizo militar (...). O de ser xulgado e condenado pola conciencia pública (xurado) (...).
A soberanía nacional é o principio fundamental do dereito político moderno, e a democracia a súa forma lóxica e xenuína (...). A formación das leis corresponde aos representantes do pobo reunidos en Cortes. Son caracteres esenciais da representación nacional democraticamente constituída: a lexitimidade, a unidade, a independencia. A lexitimidade supón a elección directa e o sufraxio universal. A unidade consiste na existencia dunha soa Cámara como expresión e representación da nosa unidade nacional e da unidade política de todas as clases do Estado. A independencia esixe a limitación e
regulación das facultades atribuídas ao poder executivo, de convocar, suspender e disolver as Cortes e de sancionar as leis (...). Os pobos son administrados por Concellos de elección popular.
Programa de goberno da extrema esquerda do Congreso. 6-4-1849 

A falsificación e a fraude electoral foron prácticas políticas habituais durante o reinado de Sabela II exercidas polos grupos políticos liberais que controlaron o Goberno.
 Leuse un oficio do presidente da mesa (...), remitindo a protesta que nas últimas eleccións fixo o secretario daquel concello (...) sobre os feitos seguintes:
primeiro, que as papeletas sacábanse do local e estendíanse nunha taberna, na cal os mordomos do marqués de Santa Cruz e San Esteban e do marqués da Ferrera obsequiaban aos electores con viño e comida, e dábanlles unha papeleta, sendo axiña conducidos (...) ata a mesa, onde os incautos electores depositaban a súa papeleta na urna; segundo, que na mesma taberna se encontraba o cura párroco e un avogado (...) que escribían as papeletas mentres os electores comían e bebían: terceiro, que chamándolles a atención (...) sobre este feito de sedución, contestáronlle con insultos, entre eles dicirlle que o facían porque non querían que fosen ás Cortes os progresistas, canalla que non ía senón a buscar emprego. A mesa do distrito tomou en consideración estas protestas (...) e quedou rexeitada a acta por vintedous votos contra once.
Acta das eleccións. Santullano de las Regueras (Asturias). 1843 

Desde 1843, os gobernos moderados procuraron o achegamento coa Igrexa, que aceptou e recoñeceu as vendas dos bens desamortizados e levantou a condena sobre os gobernos e compradores. A cambio, o Estado recoñecía a relixión católica como a oficial e a capacidade das autoridades eclesiásticas para exercer o control na educación e nos costumes sociais.
Art.1. A relixión católica, apostólica romana, que con exclusión de calquera outro culto continúa sendo a única da nación española, conservarase sempre nos dominios da S.M. católica con todos os dereitos e prerrogativas de que debe gozar segundo a lei de Deus e o disposto polos sagrados canons.
Art.2. En consecuencia, a instrución das Universidades, Colexios, Seminarios e Escolas públicas ou privadas de calquera clase, será en todo conforme á doutrina da mesma relixión católica; e a este fin non se poñerá impedimento algún aos bispos e demais prelados diocesanos encargados polo seu ministerio de velar sobre a pureza da doutrina da fe e dos costumes, e sobre a educación relixiosa da xuventude no exercicio deste cargo, incluso nas escolas públicas.
Concordato entre o Estado español e a Santa Sede. 1851 

A partir de 1866, a crecente oposición ao Goberno e o desprestixio de Sabela II propiciou a unión de forzas políticas formadas por progresistas, demócratas, unionistas e moderados descontentos, para conseguir un acordo e derrocar a raíña.
Despois dunha breve discusión acordouse por unanimidade o seguinte:
1. Que o obxecto e bandeira da revolución en España é a caída dos Borbóns.
2. Que sendo para os demócratas un principio esencial do seu dogma político o sufraxio universal e admitindo os progresistas o dereito moderno constituínte do plebiscito, a base da intelixencia dos dous partidos fora que por un plebiscito (...) ou por unhas Cortes Constituíntes elixidas polo sufraxio universal, se decidiría a forma de goberno que se había de establecer en España, e sendo a monarquía, a dinastía que debía substituír á actual (...). Que se recoñecía como xefe e director militar do movemento ao xeneral Prim.
Pacto de Bruxelas 1867.
